
Nabovarsel klage statsforvalter 3 01.03.2022
Klage på politisk vedtak - innsendt klage 02.02.22 vert oppretthalde - gbnr 38/2 01.03.2022

Rådmannen sitt framlegg til vedtak:
Felles klage frå grunneigarane i Åbakkevika datert 02.02.2022 vert ikkje teke til følgje. Vedtak 
gjort i formannskapet i møte 20.01.2022 under saknr 003/2022 vert lagt til grunn. Saka vert i 
medhald av plan- og bygningslova § 1-9 sendt over til endeleg klagebehandling hjå 
Statsforvaltaren i Vestland.  

Saksopplysningar:
Bakgrunn
Masfjorden kommune har mottatt klage datert 02.02.2022 på Masfjorden kommune 
v/formannskapet sitt vedtak saknr 003/2022 datert 20.01.2022 der det vart gjeve dispensasjon for 
utviding av eksisterande flytebryggje gbnr 38/2.   

Fakta

Saka gjeld klage på Masfjorden kommune v/formannskapet sitt vedtak saknr 003/2022 datert 
20.01.2022 der det vart gjeve dispensasjon for utviding av eksisterande flytebryggje gbnr 38/2.

Gjeldande plangrunnlag: Arealet er omfatta av kommuneplanen sin arealdel, vedteken av 
Masfjorden kommunestyret 09.05.2020 i sak 021/19. Arealet er avsett til bruk og vern av sjø og 



vassdrag med tilhøyrande strandsone. Føremålet er fleirbruksområde for natur- og friluftsliv, ferdsle, 
farleier og fiske, kvar for seg eller i kombinasjon. Tiltaket er i strid med arealføremålet og krev difor 
dispensasjon i medhald av plan- og bygningslova § 19-2. 

Føremålet omfattar alle arealbrukskategoriar i sjø og vassdrag, og eventuelt tilhøyrande strandsone, 
der bruk og vern av sjøen eller vassdraget som er det sentrale. Med tilhøyrande strandsone er det 
meint områda på land så langt arealbruken der står i direkte samanheng med sjøen/vassdraget og 
arealbruken der.

MOWI har alereie etablert kai og flytebryggje med tilhøyrande røyranlegg for levering av fisk til 
brønnbåt. Dagens flytebrygge er 45 x 3,3 meter. Utviding omfattar betongbryggje med mål 50 x 6 
meter med tilkomstbryggje på 12 x 2,7 meter. Jf situasjonskart under så vil ny bryggje kome om lag  
13 meter lengre ut og liggje parallelt slik eksisterande bryggje ligg i dag.

Klage datert 02.02.2022 viser til at det i kommuneplanen ikkje har opna for tiltak i sjø på omsøkt 
areal og meiner at utviding av flytebrygge er for stort tiltak til at det kan gjevast løyve gjennom 
dispensasjon. Klagar meiner at tiltaket krev endring av kommuneplanen.  



Det vert vidare understreka at naboeigedomar til MOWI syns at brønnbåtane ligg sjenerande til i dag 
i høve til lyd og lys som vert forverra av anlaup på nattestid.  

På slutten av klagebrevet vert det vist til dokument som allereie ligg i saka. 

Det er også sendt inn brev til kommunen datert 25.02.22 frå eigarar av gbnr 38/35 der dei skriv at dei 
fastheld klage av 02.02.22 samt ynskja å leggje til eit par tilleggsmerknader. Dei er ikkje enig med 
kommunen si vurdering av at bruken av strandsona vert lite endra. På s.2 i brevet er det lagt ved foto 
tatt frå eigedomen mot MOWI sitt anlegg. 

Siste brev registrert i saka er e-post frå grunneigarane i Åbakkevika sendt til kommunen 05.03.22. 
Der står det at dei fastheld klage på vedtak av 20.01.2022. Det er også lagt ved klage av 06.10.2021 
og 02.02.2022 med tilhøyande vedlegg.   

Vurdering

Administrasjonen vurderer at endringa av strandsona ikkje er så omfattande at tiltaket krev endring 
av kommuneplanen for å kunne gje løyve.  Masfjorden kommune ynskjer at god 
kommuneplanlegging skal redusere antall dispensasjonar frå gjeldande arealplanar og at arealbruk 
skal avklarast i planprosess. Bruken av strandsona vil etter administrasjonen si vurdering bli lite 
endra, sidan det alt ligg flytebrygge i tilknytning til MOWIs drift der i dag. Forskjellen blir at ny 
flytebryggje vil ha litt større mål og bli flytta om lag 13 meter lengre ut slik at det vert nok dybde til å 
ta i mot brønnbåtar som krev større dybde enn det er ved eksisterande brygge.

Når det gjeld merknad om at brønnbåtar ligg sjenerande til i høve til lyd og lys, så vil det å kunne ta i 
mot større båtar gjere at det vert færre anløp pr år,  da meir miljøvennlege båtar vil redusere støy for 
omliggjande eigedomar enn båtar som vert nytta i dag. Kommunen er samd i at det må bli tatt omsyn 
til friluftsliv, ålmen ferdsel, naturkvalitetar og landskap ved utbyggjing i landskap med spesielle 
kvalitetar. Forhold til andre interesser som for eksempel akvakultur må også vurderast. Behov for 
næringsutvikling og arbeidsplassar skal også tilleggast vekt jf statleg planretningslinjer for 
diffirensiert forvaltning av strandsona langs sjøen.

Merknadane som er kome inn gjev ingen nye opplysningar, eller kjem med andre moment som gjer 
grunn til å endre på administrasjonen sine konklusjonar og administrativt vedtak i saka.  

Administrasjonen vurderer framleis at omsøkt tiltak oppfyller krava til å gje dispensasjon jf plan- og 
bygningslova kapittel 19. Administrasjonen vil difor også vise til grunngjevinga og saksutgreiinga gjort 
i administrativt vedtak saknr 106/2021 datert 17.09.2021.

Konklusjon
Klage frå grunneigarane i Åbakkevika datert 02.02.2022 vert ikkje teke til følgje og vedtak gjort i 
administrativt vedtak saknr 106/2021 datert 17.09.2021 vert lagt til grunn. Saka vert i medhald av 
plan- og bygningslova § 1-9 sendt over til endeleg klagebehandling hjå Stataforvaltaren i Vestland. 

Formannskapet - 058/2022

FS - behandling:
Saka vart drøfta.



Framlegg til vedtak vart vedteke mot 2 røyster (Ap og Sp).

FS - vedtak:
Felles klage frå grunneigarane i Åbakkevika datert 02.02.2022 vert ikkje teke til følgje. Vedtak gjort 
i formannskapet i møte 20.01.2022 under saknr 003/2022 vert lagt til grunn. Saka vert i medhald 
av plan- og bygningslova § 1-9 sendt over til endeleg klagebehandling hjå Statsforvaltaren i 
Vestland.  


